
内容概要

心經系列自序
鄙人今將歷年來在美國各地所開示之「般若心經」之闡釋文字，彙集成冊，名之為「心經系列」，此
亦為「佛海樞要」之第一集。
本集中包括『心經顯說』、『心經奧義』、『心經奧義析微』、『心經與禪密修行』四文。

此中「心經顯說」一文，大抵為依一般傳統所說之義，而解釋心經之文字與義理。
以其理較為明顯易解，且為一般所知，故名之為「心經顯說」。

其二、「心經奧義」，此所謂「奧」者，秘奧之義也。
是為依於禪門無上法，而開闡心經中之如來密義，以如來密義甚深秘奧，凡俗不能得窺，故名之為「
奧義」；又，心經之甚深旨趣，乃在隱現此三乘不共之如來密義。
若得知見信解於此密語密意，即於如來一切甚深法藏，速得悟入通達。

其三、「心經奧義析微」，此篇為將「心經奧義」一文所示者，詳加剖析。
茲篇之作者，蓋以有人表示「心經奧義」一文，善則善矣，然文字精簡，義理深奧，中下根人無由得
窺知解之門，是故再為逐段詳為解析，俾令皆解，名之為「奧義析微」。

其四、「心經與禪密修行」，為闡示如何依於心經而習禪、修密。
蓋心經法門既已為如來無上法，故為禪中之無上禪，可知矣。
心經中又為隱現如來密義，其末復歸於一密咒，故知心經實亦為如來法身之秘密境界，所謂「密法」
是也。
是故依於心經而修，則習禪甚佳，修密亦勝，禪密並修尤勝；此為即禪即密，即密即禪，別而不別，
不別而別，行者心自精進通達而不取著，悉皆成就，疾趨無上菩提，故有斯篇之作。

願以此編，與諸同道，速入佛智，同證菩提，令法久住，眾生聞者，同出苦輪，證於無上。

釋成觀識於美國密西根州徧照寺
佛曆二五四一年佛歡喜日（一九九七年，民國86年）

